
Mánudaginn 5. maí 1919. 

Nr. 18/1919: Valdstjórnin 
gegn 

Jóni Ásgeirssyni, Ingimundi 
Jónssyni og Magnúsi Th. S. 

Blöndahl. 
Dó m u r: 

Með dómi lögregluréttar Reykjavíkur uppkveðn-
um 20. febr. þ. á voru hinir kærðu, Jón Ásgeirason og 
Ingimundur Jónsson hásetar á eimskipinu Gullfossi, 
og MagnÚB Th. Blöndahl kaupmaður hjer í bænum 
dæmdir fyrir brot á aðflutningsbannslögunum 14. nóv. 
1917, hinn fyrstnefndi í 400 kr. sekttil landsjóðs og 9 
daga einfalt fangelsi, Ingimundur i 300 kr. sekt tíl 
landsjóðs og 6 daga einfalt fangelsi og Magnús Blön-
dahl i 200 kr sekt til landsjóðs; svo voru hinir kærðu 
og dæmdirtil að greiða allan kostnað sakarinnar in soli-
dum. Dómi þessum hefur verið skotið til yfirdómsins 
af hálfu valdstjórnarinnar. 

Málavextir eru þeir, að þegar es . Gullfoss kom 
frá Ameríku 14. febr. síðastl., ljet lögregian fara 
fram áfengisrannsókn i skipinu Fundust þá yfir 200 
fl. af áfengi í skipinu, er voru faldar milli byrðings 
og þilja og taldist hinn kærði Jón Ásgeirsson eiga 
155þeirra en hinn kærði Ingimundur Jónsson 73 flösk-
ur. Þá fannst og kassi með whisky í farþegaflutningi 
kærða Magnúsar Blöndahl; var kassinn merktur hon-
um, og voru í honum 12/1 flöskur af whisky. 

Kærði J6n Ásgeirsson hefur kannast við að hann 

hafi keypt í Ameríku um 155 fl. af áfengi, flutt 
það h'ngað með Grullfossi í þessari ferð skipsins, falið 
milli byrðings og þylja og ætlað að selja það hjer, 
að minsta kosti sumt af því; hafi hann með þessu 
ætlað að auka tekjur sínar, en þess hafi hann þarfn-
ast þvi að hann styrki móður sina og hafi ætlað að fara 
að læra vélfræði. - Á sama hátt hefur Ingimundur 
JónSson kannast við að hann hafi flutt inn með Gull-
fossi i þessari sömu ferð hér um bil 73 flöskur af 
sterkum drykkjum og vínföngum; hafði hann áfengið 
falið milli byrðings og þilja í skipinu, og ætlaði að 
selja það með hagnaði, er hingað kæmi og bæta þar með 
hag sinn; hafi hann fyrir konu og börnum að sjá, og 
hrökkvi hásetalaunin ekki til þess. Um whiskykassann 
sem fannst í farangri Magnúsar Blöndahl, hefur hann 
skýrt svo frá að tveim dógum áður en Gullfoss fór 
frá Nev-York hafi hann verið hringdur upp i síuia 
af manni, sem honum heyrðist nefna sig Olsen, og hann 
beðinnaðtakakassatil SigurbjörnsÁrmannssonar versl-
unarmanns hér í bænum sem kærða er kunnugur; lofaði 
kærði að gjöra það, en hann tjáist ekkí vita neitt 
um það, hvenær og hvernig kassinn hafi komist út í 
skipiðí New-York, og þar hafi hann ekki séð kassann, 
en einu sinni á leiðinni hafi hann aðgætt farangur 
sinn, og sá þá að i honum var einn Kassi um fram 
það, er hann átti sjálfur. Kærði segist enga hugmynd 
hafa haft um hvað í kassanum var, enda hafi maður-
inn, er bað hann fyrir kassann, ekkert minst á það 
Skýrsla Sigurbjörns Ármanssonar, aem nefndur er að 
framan, hefir verið fengin fyrir rétti; hann tjáist 

hafa verið í 11 ár i New-York og kynst þar manni Paul-
sen að nafni, er hann vel geti trúað til að senda sér 
whysky óbeðið, en ekkert hafi hann pantað af því 
hjá honum; öðrum manni, Olsen að nafni, segist hann 
lítilega hafa kynst þar, en eigi geti hann búist við 
neinni sendingu frá honum enda muni hann nú ekki 
vera í Ameríku. Eftir þessum skýrslum málsins — 
og aðrar hafa ekki verið fengnar — hefir áfengið i 
áminstum kassa, er var með farangri kærða Magnús-
ar Blöndahls, flutst hingað til lands án vilja hans og 
vitundar, og eru þá eigi lög til þess, að refsa honum 
fyrir innflutning þessa áfengis, sem annar maður átti 
og sendi hingað til lands á þennan hátt, og verður 
eigi í því efni vitnað til 5. gr. aðflutnings-bannslag-
anna um ábyrgð skipstjóra, sem eðlilega er víðtækari en 
ábyrgð farþega; hins vegar var það sjálfsagt að áfengið 
var gert upptækt, er hingað kom, samkvæmt ákvæð-
um aðflutningsbannslaganna. Samkvæmt þessu verð-
ur að sykna hinn kærða Magnús Blöndahl í málinu. 
En hinir kærðu Jón Ásgeirsson og Ingimundur Jóns-
son hafa gjörtst brotlegir gegn 1. gr. aðflutnings-banns-
laganna og verða samkvæmt 14. gr. þeirra að sæta 
sektum fyrir brotið og fangelsisrefsingu að auki, með 
því að þeir ætluðu áfengið til sölu. Upphæð sektanna 
8amþykkist eins og hún er ákveðin í lögregluréttar-
dómum, en fangelsisrefsingin þykir hæfilega ákveðin 
einfalt fangelsi í 6 daga fyrir Jón Ásgeirsson og sama 
fangelsi í 4 daga fyrir Ingimund Jónsson. Þeir Jón 
og Ingimundur eiga einnig að greiða allan kostnað 
sakarinnar bæði í héraði og fyrir yfirdómi, hvor að 

helmingi og telst með kostnaðinum málflutnings-
kaup skipað8 sækjanda og skipaðs verjanda við 
yfirdóminn, er ákveðst 15 kr. fyrir hvorn þeirra. Hið 
ólöglega aðflutta áfengi dæinist upptækt og eign lands-
sjóðs. 

Það vottast að rekstur málsins í héraði hefir 
verið vítalaus og málsfærslan við yfirdóminn lögmæt. 

Þ v í d æ m i s t r é t t v e r a : 

Kærði Magnús Th. S. Blöndahl skal vera 
sýkn fyrir kæru valdstjórnarinnar í máli þessu. 
Kærði Jón Á.sgeirsson greiði 400 kr. sekt í 
landssjóð og sæti auk þess 6 daga einföldu fang-
elsi; kærði Ingimundur Jónsson greiði 300 kr. 
sekt i lands8jóð og sæti auk þess 4 daga ein-
földu fangelsi. Framangreint áfengi skal vera 
upptækt og eign landssjóðs. Allan kostnað sak-
arinnar bæði í héraði og fyrir yíirdómi greiði 
hinir kærðu, Jón og Ingimundur, hvor að helm-
ingi, þar með talin málflutningslaun skipaðs 
sækanda og skipaðs verjanda við yfirdóminn, 
yfirdómsmálaflutningsmannanna Jóns Ásbjörns-
sonar og Eggerts Claessen 15 kr. til hvors. 

Sektirnar greiðist áður liðnar séu 8 vikur 
eftir lögbirtingu dóms þessa, og skal dómnum 
yfirleitt fullnægt með aðför að lögum. 


